
 «Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ հոդվածի 3-րդ մասին համապատասխան`  Հայաստանի Հանրապետության կառավարությունը   որոշում է.
1. Հայաստանի Հանրապետության կառավարության 2002 թվականի հունիսի 20-ի «Հայաստանի Հանրապետության միջին մասնագիտական պետական ուսումնական հաստատությունները վերակազմակերպելու և Հայաստանի Հանրապետության պետական քոլեջների օրինակելի կանոնադրությունը հաստա​տելու մասին» N 1009-Ն որոշման մեջ կատարել հետևյալ փոփոխությունները՝ 
1) որոշման 5-րդ կետից հանել «Հայաստանի Հանրապետության գյուղատնտեսության նախարարությանը>>, <<Հայաստանի Հանրապետության էներգետիկայի և բնական պաշարների նախարարությանը, Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը» բառերը.
2) որոշման 1-ին կետով հաստատված N 1 հավելվածի` 

ա. 50-րդ, 53-56-րդ, 58-59-րդ և 74-րդ կետերի 4-րդ սյունակներում «Հայաստանի Հանրապետության գյուղատնտեսության նախարարություն» բառերը փոխարինել «Հայաստանի Հանրապետության կրթության և գիտության նախարարություն» բառերով,
բ. 67-րդ կետի 4-րդ սյունակում «Հայաստանի Հանրապետության մշակույթի, երիտասարդության հարցերի և սպորտի նախարարություն» բառերը փոխարինել «Հայաստանի Հանրապետության կրթության և գիտության նախարարություն» բառերով,

գ. 68-րդ կետի 4-րդ սյունակում «Հայաստանի Հանրապետության մշակույթի, երիտասարդության հարցերի և սպորտի նախարարություն» բառերը փոխարինել «Հայաստանի Հանրապետության մշակույթի նախարարություն» բառերով,

դ. 70-71-րդ կետերի 4-րդ սյունակներում «Հայաստանի Հանրապետության մշակույթի, երիտասարդության հարցերի և սպորտի նախարարություն» բառերը փոխարինել «Հայաստանի Հանրապետության սպորտի և երիտասարդության հարցերի  նախարարություն» բառերով,

ե. 72-րդ կետի 4-րդ սյունակում «Հայաստանի Հանրապետության էներգետիկայի նախարարություն» բառերը փոխարինել «Հայաստանի Հանրապետության կրթության և գիտության նախարարություն» բառերով,

2. Հայաստանի Հանրապետության կրթության և գիտության նախարարին` 
1) մինչև 2012 թվականի օգոստոսի 20-ը, Հայաստանի Հանրապետության գյուղատնտեսության նախարարի, Հայաստանի Հանրապետության էներգետիկայի և բնական պաշարների նախարարի և Հայաստանի Հանրապետության մշակույթի նախարարի հետ, ապահովել ենթա​կայությունը  փոխված ուսումնական հաստատությունների հանձնման-ընդունման աշխա​տանք​ների կատարումը,

2)  մինչև 2012 թվականի հոկտեմբերի 20-ը համապատասխան փոփոխություններ կատարել ենթա​կայությունը  փոխված ուսումնական հաստատությունների կանոնա-դրություններում:
3. Հայաստանի Հանրապետության ֆինանսների նախարարին` սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության կրթության և գիտության նախարարի և սույն որոշման 2-րդ կետում նշված պետական կառավարման մարմին​ների ղեկավարների կողմից ներկայացված հաշվարկների հիման վրա` սահմանված կարգով  Հայաստանի Հանրապետության կառավարություն ներկայացնել առաջարկություն ծախսերի վերաբաշխում կատարելու մասին:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
	ՀԻՄՆԱՎՈՐՈՒՄ


	Անհրաժեշտությունը

	ՀՀ կառավարության 2011 թվականի  հունիսի 17-ի <<Հայաստանի Հանրապետության նախնական մասնագիտական (արհեստագործական) և միջին մասնագիտական ուսումնական հաստատությունների գերա​տես​չական ենթակայության փոփոխության ռազմավարությանը և դրա իրականացման 2011-2013 թվականների միջոցառումների ժամանակացույցին հավանություն տալու մասին>>  N 23 նիստի արձանագրության որոշման N 2 հավելվածով նախատեսված է 2012 թվականին ՀՀ գյուղատնտեսության նախարարության,  ՀՀ մշակույթի նախարարության և  ՀՀ էներգետիկայի և բնական պաշարների նախարարության, իսկ 2013 թվականին`  ՀՀ առողջապահության նախարարության  ենթակայության միջին մասնագիտական պետական ուսումնական հաստատությունների ենթակայության փոփոխություն, որից հետո  ուսումնական հաստատությունները կգործեն ՀՀ կրթության և գիտության նախարարության ենթակայության ներքո և կիրականացվի միասնական քաղաքականություն:
 

	Ընթացիկ իրավիճակը և խնդիրները

	2012 թվականի փետրվարի 1-ի դրությամբ  ՀՀ գյուղատնտեսության նախարարության ենթակայությամբ գործում են 7,  ՀՀ մշակույթի նախարարության` 2,   Հայաստանի Հանրապետության սպորտի և երիտասարդության հարցերի նախարարության` 2, ՀՀ էներգետիկայի և բնական պաշարների նախարարության` 1 և  ՀՀ առողջապահության նախարարության` 11 միջին մասնագիտական պետական ուսումնական հաստատություններ, իսկ ՀՀ կրթության և գիտության նախարարության ենթակայությամբ 46  միջին մասնագիտական պետական ուսումնական հաստատություններ: 

Տարբեր գերատեսչական ենթակայությամբ գործելու պարագայում համագործակցության և աշխատանքների փոխհամաձայնեցման բնագավառում առաջանում են տարբեր խնդիրներ, որոնց հաղթահարումը լրացուցիչ ժամանակ է պահանջում, նվազում է հարցերի լուծման արդյունավետությունը: 

Բոլոր միջին մասնագիտական պետական ուսումնական հաստատությունները ֆինանսավորվում են պետական բյուջեից, ընդ որում տարբեր ենթակայությունների պարագայում պետական բյուջեից հատկացումը նրանց տրամադրվում է տարբեր ճանապարհներով: Սակայն եթե բյուջետային հատկացումը դիտարկվում է որպես մասնագիտական կրթության կարիքների համար պետական բյուջեի նույն հոդվածով կատարվող միասնական ծախս, պարզվում է, որ տարբեր ենթակայությունների գոյության դեպքում բյուջետային ծախսի տվյալ հոդվածի ամբողջությունը բաժանվում է մասերի: 


	Տվյալ բնագավառում իրականացվող քաղաքականությունը

	1.   ՄԿՈւ ֆինանսավորման խնայում և կառավարման բարելավում, 

2. Նախնական մասնագիտական (արհեստագործական)  կրթության և ուսուցման կարողություններին միտված չափորոշիչների ներդրում, 

3.   ՄԿՈւ կրթության որակի բարելավում` այն համապատասխանեցնելով միջազգային ընդունված չափանիշներին, ապահովելով հասարակության և գործարար միջավայրի բավարարվածությունը մատուցվող կրթական ծառայություններից,

4. Որակի մոնիթորինգի մեխանիզմների արդիականացում,
5. Սոցիալական գործընկերության ամրապնդում և ինստիտուցիոնալացում:



	Կարգավորման նպատակը և բնույթը

	Սույն որոշման ընդունման դեպքում Հայաստանի Հանրապետության 55 միջին մասնագիտական պետական ուսումնական հաստատություններ կգործեն ՀՀ կրթության և գիտության նախարարության ենթակայության ներքո, որի արդյունքում  կբարձրանա ուսումնական հաստատության կառավարման արդյունավետությունը, կբարելավվի  Հայաստանի Հանրապետության  միջին  մասնագիտական կրթության և ուսուցման որակը` պետական կրթական չափորոշիչների և ծրագրերի պահանջներին համապատասխան:

	Ակնկալվող արդյունքը

	Միջին մասնագիտական պետական ուսումնական հաստատությունների  ենթակայությունների փոփոխություններ և ՀՀ կառավարության 2002 թվականի հունիսի 20-ի թիվ 1009-Ն որոշման հավելված 1-ով հաստատված ՀՀ գործող միջին մասնագիտական պետական ուսումնական հաստատությունների ամբողջական  ցանկ:


ՏԵՂԵԿԱՆՔ
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություններ կատարելու մասին>>  որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ կատարելու անհրաժեշտության 

բացակայության մասին
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություններ կատարելու մասին>> որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություններ կատարելու մասին>>   որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման 

բացակայության մասին
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություններ կատարելու մասին>> որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:
ԱՄՓՈՓԱԹԵՐԹ
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի 

N 1009-Ն որոշման մեջ փոփոխություններ կատարելու մասին>> որոշման նախագծի ընդունման վերաբերյալ շահագրգիռ գերատեսչություններից ստացված դիտողությունների և առաջարկությունների վերաբերյալ
	NN
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն

	1
	2
	3
	4

	1.
	ՀՀ առողջապահության նախարարություն, 2012-17-02 թիվ ՀՔ/09/1249-12 գրություն
	Առաջարկություններ և դիտողություններ չունի
	
	

	2.
	ՀՀ մշակույթի նախարարություն, 2012-20-02 թիվ 01/2.1/574-12 գրություն
	Առաջարկություններ և դիտողություններ չունի
	
	

	3.
	ՀՀ էներգետիկայի և բնական պաշարների նախարարություն, 2012-21-02 թիվ 01/15/578-12 գրություն
	Առաջարկություններ և դիտողություններ չունի
	
	

	4.
	ՀՀ ԿԱ քաղաքացիական ավիացիայի գլխավոր վարչություն, 2012-21-02 թիվ 1.1/19/216-12 գրություն
	Առաջարկություններ և դիտողություններ չունի
	
	

	5.
	ՀՀ սպորտի և երիտասարդական հարցերի նախարարություն, 2012-04-06 թիվ 1/05/282-12 գրություն
	Առաջարկություններ և դիտողություններ չունի
	
	

	6.
	ՀՀ ֆինանսների նախարա-րություն, 2012-23-02 թիվ 1/4.3-2/2029-12 գրություն

	1. Նախագծի 1–ին կետի 2-րդ ենթակետից հանել «ՀՀ սպորտի և երիտասար-դության հարցերի նախարա-րությանը» բառերը, իսկ  2-րդ կետից` «ՀՀ սպորտի և երիտասարդության հարցերի նախարարի» բառերը, քանի որ ՀՀ  կառավարության 2011 թ. հունիսի 17-ի նիստի N23 արձանագրային որոշման հավելված N2-ով նախատես-ված չէ ՀՀ սպորտի և երիտասարդության հարցերի նախարարության ենթակա-յության քոլեջների հանձնում ՀՀ կրթության և գիտության նախարարության ենթակայությանը:
	Ընդունված է:
	Կատարված է համապատասխան փոփոխություն:

	
	
	2.Նախագծով հաս-տատվող հավելված N1-ում, մասնավորապես` ցանկի  12-րդ և 18-րդ տողերի «Լիազորված պետական մարմինը» սյունակում նշված «ՀՀ կրթության և գիտության նախարարություն» բառերը փոխարինելով  «ՀՀ սպորտի և երիտասարդության հարցերի նախարարություն» բառերով:
	Ընդունված է:
	Կատարված է համապատասխան փոփոխություն:

	7.
	ՀՀ գյուղատնտեսության նախարարություն, 2012-03-02 թիվ ՍԿ/05/1009-12 գրություն
	    Որոշումը   քննարկվել է ՀՀ գյուղատնտեսության նախարարին կից կոլեգիայի  նիստում: ՀՀ գյուղա-տնտեսության նախարա-րությունը՝ հաշվի առնելով նաև կոլեգիայի անդամների կարծիքները, քոլեջների գերա​տես​չական ենթակա-յության փոփոխելը գտնում է ոչ  նպատակահարմար:

    Միաժամանակ տեղե-կացնում եմ, որ կոլեգիան որոշել է  ձևավորել աշխա-տանքային  խումբ,  ուսում-նասիրել քոլեջների վիճակը, առկա հիմնախնդիրները և ներկայացնել առաջարկու-թյուններ քոլեջ-արտադ-րություն կապն ընդլայնելու ու գործատուների կողմից ներ-դրումներ կատարելու հնա-րավորությունների վերաբերյալ:
	Ընդունված չէ: 
	Նախնական մասնագիտական (արհեստագործական) և միջին մասնագիտական կրթական պետական ուսումնական հաստատությունների ենթակայության փոփոխության հարցը բազմիցս քննարկվել է, ինչպես նաև հիմնա-վորվել քոլեջների գե-րա​տես​չական ենթա-կայության փոփոխման   նպատակահարմարությունը: Միաժամանակ, համաձայն ՀՀ կառա-վարության 2011 թ.  հունիսի 17-ի <<ՀՀ նախնական մասնա-գիտական (արհեստա-գործական) և միջին մասնագիտական ուսումնական հաստա-տությունների գերա​տես​չական ենթակա-յության փոփոխության ռազմավարությանը և դրա իրականացման 2011-2013 թթ. միջո-ցառումների ժամանա-կացույցին հավանութ-յուն տալու մասին>>  N 23 նիստի արձանա-գրային որոշման  2011 թվականին բոլոր ուսումնարանները ան-ցել են ՀՀ կրթության և գիտության նախարարության ենթակայության:

	8.
	ՀՀ արդարադատության նախարարություն, 2012-03-30 թիվ 01/1945-12 գրություն
	1. Նախագծի նախաբանում անհրաժեշտ է հղում կատարել «Իրավական ակտերի մասին» ՀՀ օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավա-րության հիշյալ որոշմամբ կարգավորված իրավահա-րաբերությունների առանձնահատկությունները:
2. Նախագծի 1-ին կետում անհրաժեշտ է «ՀՀ միջին մասնագիտական պետական ուսումնական հաստատութ-յան օրինակելի կանոնադ-րությունը» բառերը փոխարինել «ՀՀ պետական քոլեջների օրինակելի կանոնադրությունները» բառերով` նկատի ունենալով ՀՀան կառավարության 2002 թ հունիսի 20-ի N 1009-Ն որոշման վերնագիրը:


	Ընդունված է:
	Կատարված է համապատասխան փոփոխություն:

	
	ՀՀ կառավարության աշխատակազմի իրավաբանական վարչության եզրակացություն

	1) Մասնավորապես համաձայն մայր որոշման 1-ին կետի կատարվել է վերակազմավորման ձևով վերակազմակերպում՝ ըստ ցանկի, այսինքն այս պահին ուղղակի ցանկից առաջին սյունակը հանելը կհանգեցնի 1-ին կետի և ցանկի միջև հակասության, քանի որ պարզ չի լինի թե ինչն է վերակազմակերպվել: 

2) Նոր ցանկում կան մի շարք նոր անվանումներ, որոնք սակայն հիմնավորված չեն համապատասխան որոշումներով: Դա վերաբերվում է ցանկի 2-րդ, 6-րդ, 13-րդ, 34-րդ, 45-րդ կետերին:

3) Բացի այդ ցանկի 32-րդ կետում ՊՈԱԿ-ի անվանումը սխալ է գրված <<արվեստի պետական>> բառերը անհրաժեշտ է փոխարինել <<պետական արվեստի>> բառերով:
	Ընդունված է:
	Կատարվել է համապատասխան փոփոխություն, ինչպես նաև կից ներկայացվում է համապատասխան հիմքերը, որոնց հիման վրա որոշման նախագծի ցանկում կատարվել է փոփոխություն` ուսումնական հաստատությունների անվանումներում:

























































































































































